
له م دیداره دا )ئارام كاكه ی فه لاح( وه ك چیرۆكنووسێك قسه  له سه ر ئه زموونی چیرۆكنووسیی خۆی ده كات، دواتر به  

ئه زموونی  له سه ر  قسه   جورئه ته وه   به   و  ده ڕوانێت  كوردی  چیرۆكی  رابردووی  قۆناغه كانی  له   ره خنه گرانه وه   دیدێكی 

چیرۆكنووسینی چه ند نه وه یه كی جیاوازی چیرۆكی كوردی ده كات، هه ر له  )محه مه د مه ولود مه م(ه وه ، تا حسێن عارف و 

شێرزاد حه سه ن و عه تای نه هایی، بۆ هه ریه ك له م چیرۆكنووسانه  دیدێكی ره خنه گرانه ی تایبه تی هه یه  و به  جورئه تیشه وه  

بۆچوونه كانی خۆی له سه ر چیرۆك و ته كنیكی ئه وان ده خاته  ڕوو..

ئارامكاكهیفهللاح:

 حه زم له و تێکستانه  نییه  که  له  ده ره وه ی 
واقیع و مێژوو ده ژین!

سازدانیدیدار:كامهرانسوبحان-ئیدریسعهلی

له سه ر  دیالۆگه كه مان  س��ه ره ت��ای  *پێمانخۆشه  
تۆدا  چیرۆكه كانی   ته كنیكی   له   تایبه ت  ڕه گه زێكی  
قسه  بكه ین، له  ئه زموونی چیرۆكنووسینتا هه ست 
منداڵی   حیكایه ته كانی   گێڕانه وه ی   ده كه ین  به وه  
به شێوه یه ك  تۆ،  لای  سه ره كییه   ڕه گه زێكی   خۆت 
هه ستده كات  خ��وێ��ن��دن��ه وه دا   ك��ات��ی  ل��ه   خوێنه ر 
تۆ  ده خوێنێته وه ،  نووسه رێك  منداڵی   یاداشتی  
منداڵی  گێڕانه وه ی  له   شێوازه   ئه و  هه ستناكه یت 
تۆی  گێڕانه وه ی   ش��ێ��وازی   و  ته كنیك  سه رتاپای 

داگیر كردووه  له  كاتی چیرۆكنووسیندا؟
تایبه تمه ندییه   شێوازه   ب��ه و  ڕه نگه   راستیدا  له    -
نه بێت كه  ئێوه  وا پۆلێنی بكه ن، به ڵام له  ڕاستیدا 

بۆ چیرۆك و  بابه تێكی  گرنگه   منداڵیی   خودی  
ڕۆمان، نه ک ته نها لای من به ڵکو لای هه موو 
نووسه رێک، من له م دواییانه دا به  بێ ویستی  
چیرۆكه كانم،  ن��او  هاتۆته   منداڵیی   خ��ۆم 
له گه ڵ  )گرێبه سته   له چیرۆكی   نموونه   بۆ 

كوێر  پاڵه وانێکی  باسی   من  تاریكیدا( 
ده ك����ه م ك��ه  ب��وخ��چ��ه ی��ه ك��ی  ت����ۆزاوی  

رۆژ  دوو  ته مه نم  خۆم  من  سه رچاوی ،  ده که وێته  
من  له وێ  زیندان،  بۆ  باوكم  لای   بۆ  بردمیان  بوو 
ده كه وێته   تۆزاوی   بوخچه ی   یه ك  ده كه نه وه،   به رز 
سه رچاوم، که  به  سه قفی ژووره که دا هه ڵواسرابوو، 
یه ك  ئه وه   دوای   كه   باسكردووم  بۆ  ئه مه ی   دایكم 
دوو مانگ چاوه كانم ئاوساون، ئه مانه  هه ر له  خۆوه  
چیرۆكی   له   ه��ه روه ه��ا  چیرۆكه كانم،  ن��او  دێ��ن��ه وه  
هاورێم  دوو  من  ده ب��ن��ه وه«  دووب���اره   »وێنه كان 
هه بوون برای  یه كتر بوون، باوكیان دووكانی  هه بوو، 
باوكیان له  پێشه وه  ده ڕۆیشت، برا گه و ره كه ی یه ك 
دوو مه تر له  دوای  باوكییه وه  
به   برابچكۆله كه ش  و 
هه مان شێوه  له  دوای  
براگه وره كه یه وه ، 
ئ������ه م س���ی���ان���ه  
ه��������ه م��������وو 
به م  ڕۆژێ����ك 

شێوه   هه مان  به   و  دوكان  بۆ  ده رۆیشتن  شێوه یه  
ده گه ڕانه وه  بۆ ماڵه وه ، من ئه و كاته  زۆر منداڵ بووم،  
وێنانه   ئه م  ده ك��ه م  ته ماشا  گه وره بووندا  له   دوات��ر 
 ، چیرۆكه كانم  ناو  دێنه وه   بمه وێت   خۆم  بێئه وه ی 
تیپێكی   دا  مه حاڵ(  )دره وش��ان��ه وه ی   چیرۆكی    له  
فتبۆڵێن هه یه  كه  زۆربه یان هاوڕێم بوون ئه مانه ش 
بته وێ و نه ته وێ دێنه وه  ناو چیرۆكه كانم،  دواجار 
ده توێته وه ،  دیكه دا  بابه تی   زۆر  له ناو  منداڵییه   ئه و 
ئه م حاڵه تانه  وای لێدێت ئه و پرسیارانه  لای ئێوه و 
به   من  واب��زان��ن  كه   بخوڵقێت،  خوێنه ریتر  هه ندێ 
ئه زموونی  له    خ��ۆم   منداڵیی  چیرۆكی  ته واوه تی 
ناکه م  ب��ڕوا  من  ده گ��ێ��ڕم��ه وه .  نووسینمدا  چیرۆك 
هیچ نووسه رێک بنووسێت و بتوانێ منداڵیی بکاته  
ده ره وه ، من باسی منداڵیی ده که م، به س له وانه یه  هی 
من نه بێت، به ڵکو بۆ نمونه  وه ک له  »نووسینه وه ی 
دڕک« دا منداڵیی نه وه یه ک بێت که  له  منه وه  نزیکه ، 
منداڵیی  ک��ه   وت���ووم  پێیان  خوێنه ر  چه نده ها  م��ن 
دڕکیان  نووسینه وه ی  کاتێ  بیرکه وتۆته وه   خۆیان 

خوێندۆته وه . ئه وه ش بۆ من زۆر گرنگه .
بۆ  تۆ  تێڕوانینه ی   شێوازو  ئه م  هه ستناكه یت   *
ه   جوێس(  )جیمس  ڕایه كی   پێچه وانه ی   چیرۆك  
به   كردنه   گاڵته   چیرۆك  گێڕانه وه ی   پێیوایه   كه  

حه قیقه ت و منداڵیی  وبه شێكه  له  هه ڵگه ڕاندنه وه ی  
یاده وه ری  نووسه ر به  جۆرێكی پێچه وانه و جیاواز، 
دیكه   جارێكی   منداڵیت  وێ��ن��ان��ه ی   ئ��ه و  ت��ۆ  ب��ه ڵام 
چۆن  ئ��ه م��ه    .. خ��ۆی  وه ك  ن��م��ای��ش��ده ك��ه ی��ت��ه وه و 

لێكده ده یته وه ؟
- تۆ به  گێڕانه وه  منداڵیی جارێكیتر دروستده كه یته وه ،  
وه ک خۆی نا، به ڵام واقیعێك دروستده كه یته وه  كه  
سێبه ر  وه ك  و  دووره   زۆر  ن��ه م��اوه و  خه یاڵدا  له  
وشه   و  چیرۆك  به   پێتوایه   تۆ  لێڵ،  تارماییه کی  و 
ئه مه   پێموایه   من  ده كه یته وه ،  زیندوو  وێنانه   ئه م 
زیندووكردنه وه یه كی  جوانه ، ئه مه  دروستکردنه وه ی 
ژیانه  به  جۆرێکیتر، نووسین چییه  جگه  له  خوڵقاندنی 
ژیانێکیتر. کۆمه ڵێک ڕاستیی هه ن که  وا له  تۆ ده که ن 
پێیان،  گه یشتن  ب��ۆ  بگریت  ڕاس��ت  ن��ا  ڕێگه یه کی 
به   گه یشتن  بۆ  ناڕاسته   رێگه یه کی  خۆی  نووسین 
ڕاستیی.، رێگایه کی خه یاڵییه  بۆ گه یشتن به  واقیع، 
جیاواز،  ته واو  به ڵکو  نا،  کۆپیکراو  واقیعێکی  به ڵام 
مه رج  به ڵام  گه وره یه   نووسه رێکی  جۆیس  جیمس 
نییه  هه رشتێکی وت ئیتر بۆ هه موو کاتێک بخوا یان 
بۆ هه موو که سێک وا بێت، گێڕانه وه ی چیرۆک چه نده  
دروستکردنی  ئه وه نده ش  حه قیقه ت  به   گه ڵته کردنه  
حه قیقه ته،  هه موو نووسه رێک پێناسه ی جیای هه یه ، 

كامهرانسوبحان-ئارامکاکهیفهللاح-ئیدریسعهلی

ڕه نگبێ گێڕانه وه  دروستکردنه وه ی حه قیقه ت بێ به  
له  چیرۆكی )دره وشانه وه ی   جۆرو فۆڕمێکیتر، من 
نووسه ره كه   ك����ردووه ،  شتێكم  باسی   م��ه ح��اڵ(دا 
كه   به وانه یه   پێویستیم  تیپه كه م  كاپتنی   من  ده ڵێت 
ئه وانه ی   بكه مه وه   زیندوویان  ده مه وێت  م��ردوون، 
و  م��ردوون  هه شتیان  یارییانكردووه   پێكه وه   كه  
سیانیان ماون، ئه م ده چێت جارێكیدیكه  زیندوویان 
من  ده ڵێت  پێده به خشێته وه  و  ژیانیان  و  ده كاته وه  
مه جبوورم ئه مانه  زیندوو بكه مه وه ، وه ک وتم ئێمه  
تیپێکی فوتبۆڵمان هه بوو ناوی زه بوون بوو، به ڵام 
چیرۆکه که دا  له   که   شتێک  هه رچی  نا،  زیاتر  له وه  
دوورو  هه یه و  خه یاڵه وه   به   په یوه ندی  ڕووی��داوه  
خۆی  وه ک  من  ن���ه داوه .  ڕووی  واقیعدا  له   نزیک 
خوێنه ر  گه ر  ب��ه ڵام  نه کردۆته وه ،  نمایش  منداڵییم 
منداڵیی خۆی تیایاندا ده بینێته وه ، ئه وه  ئیتر بۆ من 
گێڕانه وه ی  له   هیوادارم  بۆیه   خۆشحاڵییه .  جێگه ی 
ئه و رووداوانه دا خوینه ره كانم كه وتبن به سه ر ئه م 

راستییه دا.
* خه یاڵ و فه نتازیا چ رۆڵێكیان هه یه  بۆ گێڕانه وه ی  
نموونه   بۆ  جیاوازدا،  شێوازێكی   له   چیرۆكانه ،  ئه و 
باسی   دا  مه حاڵ(  دره وشانه وه ی   ( له چیرۆکی  تۆ 
فتبۆڵین ده كه یت، ڕه نگه  فتبۆڵێن چیرۆكێكی  حه قیقی  
له خوێنه ر  وا  چۆن  تۆ  ب��ه ڵام  ت��ۆدا،  ژیانی   له   بێت 
و  نه مینێته وه   خۆی   وه ك  چیرۆكه   ئه و  ده كه یت 

تێكه ڵاوبكرێت به  فه نتازیا؟
و  فه نتازیا مه سه له یه كی  زۆر گرنگ  له ڕاستیدا    -
بۆ  ده دات  یارمه تیمان  خۆی  فه نتازیا  بایه خه ،  پڕ 
یارمه تی  ته نها  فه نتازیا  لێره وه   واقیع،  گێڕانه وه ی 
بێ  به   واقیع  گه ر  دیوه که دا  به هه ردوو  بۆیه   ده ره ، 
هه روه ک  ئ���ه ده ب،  به   نابێ  بنووسینه وه   فه نتازیا 
چۆن ته نها فه نتازیای ڕووت بنووسینه وه  دیسانه وه  
نموونه   ب��ۆ  وه ک  چ��ێ��ژ  پ��ڕ  ئ��ه ده ب��ێ��ک��ی  ب��ه   ن��اب��ێ 
کاروان  خۆشه ویستم  هاوڕێی  )مامزێر(ی  ڕۆمانی 
له و  زۆر   هه یه  گومانم  من  هه رچه نده   کاکه سوور، 
به رێزانه ی له سه ر ئه و ڕۆمانه یان نووسیووه  یان هه ر 
له خۆیانه وه  مه دحی ده که ن ، پڕاو پڕ خۆشیان  بزانن 

هۆکه شی  بڵێ،  چی  ده یه وێ  ڕۆمانه دا  له و  کاروان 
ڕوونی  بیرێکی  و  زم��ان  خۆی  پاڵه وانه که   ئه وه یه  
نییه ،  دێن و له  خه یاڵی خۆیاندا شتێک ده دۆزنه وه و 
ده ڵێن ئه م ڕۆمانه  باسی ئه نفال و مێژووی هه ولێر 
جێگه ی  ئه مه ش  ده ک���ات،  شتانه  ئ��ه و  ڕه وه ک���ه و  و 
خوێنه ر  نییه   مه ته ڵ  ئه ده ب  خۆ  گه وره یه ،  داخێکی 
هه ڵبێنێ  ئه وه   نییه   به وه   پێویستی  که س  هه ڵیبێنێ،  
هه زاره ها   ( له   حوسه ینی(  خالید   ( نموونه   بۆ  که  
به ختیار  یان  بڵێ،  ده ی��ه وێ چی  دا  خۆر(  پرشنگی 
باسی  دا  غه مگینه کان(  باڵنده   کۆشکی   ( له   عه لی 
که ی ده کات، به ڵکو ئه وه  گرنگه  ئه و دوو ئازیزه  چی 
من  ئه وه شدا   له گه ڵ  به ڵام  ده ڵێن.  و چۆنی  ده ڵێن 
م  سوور(  كاكه   )ك��اروان  دیدارێكی   دواییانه دا  له م 
له گۆڤاری  ئاینده دا خوێنده وه  به  ڕاستی  له و دیداره دا 
كاروان شتی  جوانی  له سه ر فه نتازیا وتووه ، به ڵام 
كاروان  كه   ئه وه یه   نیم  کۆک  له گه ڵیدا  ئ��ه وه ی   من 
به   ده بێته وه   دواج��ار  فه نتازیا  پێیوایه   كاكه سوور 
فه نتازیا  وایده بینم  به ڵام من  له ناو وشه دا،  سیستم 
واقیع  ژیانی   ده ره وه ی   له   به ڵكو  زی��ن��دان،  ناچێته  
ژیانی  خۆی  ده ژی ، به  بێئه وه ی  بچێته  ناو زیندانی  
وشه وه ، دواجار فه نتازیا خۆی  نادات به  ده سته وه و 
كه مێكی  دێته  ناو وشه وه ، بۆیه  من له گه ڵ كارواندا 
له م مه سه له یه دا هاوڕا نیم، چونكه  وه ك ئاماژه م پێدا 
فه نتازیا ژیانی  خۆی  ده ژی  به  بێ وشه كان تۆزێكی  
لێ ڕاو ده كه یت تا تۆزێکی بده یته وه  به  واقیع و به  
فه نتازیا  زۆری   ڕیژه یه كی   به گشتی   به ڵام  تێكست، 
له  ده ره وه ی  تێكست و وشه كان ده مێننه وه ، ڕه نگه  
له سه ر  بێت  ئه مه ش خاڵی جیاوازی من و كاروان 
فه نتازیا  به ڵکو  ئه وه   ته نیا  نه ک  جار  دوا  فه نتازیا. 
له ناو زیندانی وشه کانیشدا) گه ر له  نیتشه وه  ناوی 
بنێین زیندان(  ژیانی خۆی ده ژی، وه ک کۆمه ڵێک 
) مافیا( که  گه ر له  زیندانیشدا بن هه موو ئیشه کانی 
ده ره وه یان به  بێ گرفت ڕاده په ڕێنن. کاروانی هاوڕێم 
ڕاست ده کات سیلفادۆر دالی وێنه ی کاتژمێره که ی 
نه گۆڕی، به ڵام به  بڕوای من گه ر بیویستایه  ده یکرد، 
وه ک  ب��وو  جوانتر  به ڵکو  نه یویست،  خ��ۆی  ب��ه ڵام 

بکاته وه ،  ش��ۆڕی  وشکدا  دره ختێکی  به   گه ڵایه ک 
یان وه ک مۆمێکی تواوه  یان قوڕێکی ده ستکرد به  
بێنمه وه   نموونه یه ک  با  خواره وه ،  بیهێنێته   مێزێکدا 
و وشه دا،  تێکست  ناو  له   فه نتازیا  زیندانکردنی  بۆ 
زۆر  دا،  غه مگینه کان(  باڵنده   ) کۆشکی  ڕۆمانی  له  
به  ڕوونی تۆ هێڵێک له  ناو ڕۆمانه که دا ده بینی، که  
واقیع و فه نتازیا لێک جیا ده کاته وه ، هه رچه نده  کاکه  
به ختیار که  چه ند نووسه رێکی گه وره یه  و چه ند جوان 
له  ناو یه کدا ده یانتوێنێته وه ، به ڵام هه ر واقیعت لێ 
ناچێته  زیندانییه وه ، هه ردوو  وننابێت و فه نتازیاش 
ڕۆمانه که ی ) خالید حوسه ینی( ش به  هه مان شێوه ، 
) کۆلاره  باز و هه زاره ها پرشنگی خۆر( ، که  دواجار 
وه ک له  سه لفادۆر دالیدا وتم که  خۆی نه یویستووه ، 

نووسه رانیش به  هه مان شێوه  نایانه وێ .
هه یه   زۆر  لێكچوونێكی   هه ستناكه یت  ب��ه ڵام   *
له نێوان هه ندێ له  چیرۆكه كانی تۆو كاروان كاكه  
له سه ر  قووڵی   به   زۆر  ئه ویش  چونكه   س���ووردا 
یاداشتی  منداڵی  و نۆستالژیا ده وه ستێت، له  هه ندێ 
ته كنیكی  له   نزیكه   تۆ  نووسینی  ته كنیكی  ڕایه ڵه وه  

نووسینی چیرۆكه كانی ئه و؟
له ڕووی   نا، من و كاروان  ته کنیکدا  له   بێگومان   -
به ڵام  نزیکه  ،  له یه كه وه  بیركردنه وه مان   بابه ته وه  
ب��ه رده وام��ی��ش م��ن و ئ��ه و ش��ه ڕم��ان ب��ووه  له سه ر 
مه عریفیانه (  شه ڕێکی  )ب��ه ڵام  ته کنیک،  و  فه نتازیا 
ناو  دێنێته وه   منداڵیی   زیاتر  من  له   كاروان  ده زانی  
ده كات،  له سه ر  كاریان  زیاتر  من  له   چیرۆكه كانی ، 
ب��ۆی��ه  ه��ه ن��دێ ج��ار ه��ه س��ت��ده ک��ه م ئ���ه وه ی کاروان 
من  خۆیه تی.  منداڵیی  نووسینه وه ی  ته نها  ده یکات 
دێنمه وه   به كار  به كارهێنانێک  وه ك  منداڵیی  زیاتر 
له ناو واقیعی  ئێستادا، به ڵام ئه و زیاتر ئیش له سه ر 
تۆ  بهێڵێته وه ،  منداڵییدا  له ناو  ده كات شته كان  ئه وه  
کۆمه ڵه ی  یان  ب��وو.....(  ئاسکێک  )منداڵییم  سه یری 
به كار  به شێوازێكیتر  فه نتازیا  من  دیلۆن(  )ئه سپی 
دێنم، چیرۆكه كانم ده توانم ناوبنێم چیرۆكی  كراوه ، 
ده توانیت  بته وێت  کاتێک  هه ر  تۆ  كه   مانایه ی   به و 
دیكه یان  چ��ی��رۆك��ی   چ��ی��رۆك��ه ك��ان��م  ن���او  ب��چ��ی��ت��ه وه  

لێدروست بكه یت، من هه رگیز چیرۆكم دانه خستووه  
كراوه   كۆتاییه كی  به   به ڵكو  ت��ه واو،  قفڵی  مانای  به  
بۆ خوێنه رم جێهێڵاوه ، بۆ نموونه  چیرۆكی  »گوڵی  
ڕه ش«ی  شێرزاد حه سه ن زۆر چیرۆكێكی  جوانه ، 
جوانییه كه ی   س��ه رب��اری   ده یخوێنیته وه   كه   ب��ه ڵام 
چیرۆكه دا  ئ���ه و  ل��ه ن��او  ن��ات��وان��ی��ت  و  ده وه س���ت���ێ 
سه یری   وه ره   ب��ه ڵام  دروستبكه یت،  دیكه   شتێكی  
منه   چیرۆكێكی  كه    ، تاریكی (  له گه ڵ  )گرێبه سته  
نه شته رگه ری   پێمده ڵێت  ب�����ه رده وام  خ��وێ��ن��ه ر  و 
ئه مه   نا؟  یان  پاڵه وانه كه ت سه ریگرتووه   چاوه كانی  
سه یری   دڵیاندایه ،  له   چیرۆكه كه   كه   ئه وه یه   مانای  
لێم  ب��ه رده وام  خوێنه ر  له كه لاوه (   )دڵێك  چیرۆكی   
گه ڕایه وه   ساڵه   چوار  ئه و  پاڵه وانه که ت  ده پرسێت 
یان نا؟ که لاوه کانی وڵاتی درووستكرده وه  یان نا؟ ، 
له چیرۆكی  ) باوكی  ناو ته له فۆن(دا ده توانیت جارێكی  
بڵێت  و   دكتۆره كه   لای   بچێته وه   باوكه   ئه م  دیكه  
ئه وه  چوار شه ممه یه و به شێكی  دیكه ی  ژیانی  خۆی  
ریکۆرد  غه ریب  چیرۆکه ی  سێ  ئه و  باسبكاته وه ، 
مه حاڵ،  دره وش��ان��ه وه ی  دڕک��دا،  نووسینه وه ی  له  
دیلی ده نگه کان، ئه و کوڕه ی له  زۆر که س ده چێت 
ئه و  هه رچه نده   ك��راوه ن،  چیرۆكی   ئه مانه   هتد،،  و 
چیرۆکانه  وه ک چیرۆکێکی سه ربه خۆ ته واو بوون ، 
به رده وام  ده کات  وا  که   تیایه   تریان  هێزێکی  به ڵام 
به ره و  په نجه ره یه ک  وه ک  ن��اوه ک��ی  هێزێکی  ب��ن، 
)هه ورامان  چیرۆکه کانی  له   هه ندێ  ئاینده  .  ڕووی 
چێژیان  زۆر  من  و  تیایه   کراوه یه ی  ئه و  وری��ا(ش 
وان،   عه لی  به ختیار  ڕۆمانه کانی  هه موو  لێده بینم، 
رۆمانی   وایه ،  حه سه ن  شێرزاد  حه ساری  ڕۆمانی 
محه مه د  عه تا  ی  مێخه ک(  بنه ماڵه ی  )ئافاته کانی 
کاروان  بووی  ئاسکێک  منداڵییم  شێوه ،  هه مان  به  
تۆ  له فه نتازیا  بوو  پڕ  کاکه  سوور. هه ر چیرۆكێك 
هه میشه  ده توانیت بچیته وه  ناوی  و كاریان له سه ر 
بكه یت، به  پێچه وانه شه وه  هه ر چیرۆكێك فه نتازیای  
كه مبوو ده مرێت و ناتوانیت كاریتری  له سه ر بكه یت 

و زیندووی  بكه یته وه .
* بێگومان هه ندێ له  چیرۆكنووسان و شاعیران 

منداڵیی  گ��ێ��ڕان��ه وه ی   ل��ه س��ه ر  ك���ار  ب������ه رده وام 
منداڵیی   وردان���ه ی   چیرۆكه   ئ��ه و  له گه ڵ  ده ك��ه ن 
و  زمان  جیاوازی   به   له فه نتازیا،  نین  به شێك  تۆدا 
خودی   یاخود  ج��ی��اوازه وه ،  گێڕانه وه ی   و  ته كنیك 
چ��ی��رۆك��ه ك��ان��ت به شێك  ن��او  ئ��ه وك��اره ك��ت��ه ران��ه ی  
گرنگی   ده پرسم  داوج��ار  فه نتازی ،  له واقیعی   نین 
گێڕانه وه ی  حیكایه ته  وردو به ش به شه كانی  منداڵیی  

چییه  له  ئه ده بدا؟
- منداڵێی  بۆ خۆی  كۆمه ڵێك فه نتازیایه  كه  گه وره ش 
ده ب��ێ��ت ك��ۆم��ه ڵ��ێ��ك ف��ه ن��ت��ازی��ا ل������ه ده ره وه ی  خۆی  
ده بینێته وه ، له به ر ئه وه ی  ده بێته  به شێك له یاده وه ری ، 
ئه م یاده وه ر ییانه  هه میشه  دێنه وه  ناو چیرۆك، به ڵام 
كۆڵانه كان، ناو قوتابخانه ، شه قامه كان له لای  من و 
چیرۆكنووسێكیتر زۆر جیاوازه ... جاری  واهه یه  زۆر 
دروست  شتانه   ئه و  چیرۆكنووسێك  زه قی  لای   به  
ده بن جاری  واهه یه  به شێكی  كه می لێ هه ڵده گریت 
و ده یهێنیته وه  ناو واقیع، باسی  حیكایه تیشت كرد، 
ده وڵه مه ندو  زۆر  ڕه گ��ه زێ��ک��ی   حیكایه ت  ده زان���ی  
بۆمان  منداڵی   به   ئێمه   حیكایه تانه ی   ئه و  فراوانه ، 
من  چیرۆكه كانمان،  ن��او  دێنه وه   جارێكیدیكه   ك��را 
»کاریته« ی  کچم  هه میشه  به  حیكایه ت ده خه واند، 
سه ره تا من پێمده وت به چی  ده ست پێبكه ین ئه ویش 
سه ر  چ��ووه   م��ێ��روول��ه ی��ه ک  ڕۆژیێکیان   ( ده ی���وت 
دارێك( ئیتر داوای  له من ده كرد ته واوی  بكه م،  ئه و 
ناو  باوكی   ه��ه ردوو چیرۆکی   له   دوو حیكایه ته ی 
ته له فۆن و  دیلی  ده نگه كاندا هه یه ، هه ردووكیان له و 
حیكایه تانه ن كه  كاتی  خۆی  بۆ كچه كه مم كردوون 
به   ک��ردوون،  له سه ر  ئیشم  نوێوه   ته كنیكێكی   به   و 
كۆڵانه كاندا،  له ناو  بێت  خۆت  حیكایه تی   چ  گشتی  
له   به شێوه یه ك  بێت،  نزیك  كه سانی   حیكایه تی   چ 

شێوه كان دێنه وه  ناو چیرۆكه وه .
*بابه ته كه  ته نها وه ك یاده وه ری  ده مێنێته وه  یاخود 

ره گه زی  چیرۆكیشی  ده بێت؟
- بێگومان هه تا نه یكه یته ڕه گه زێكی  گرنگی  چیرۆك 
ی���اده وه ری   وه ك  نه یتوێنیته وه   چیرۆکدا  له ناو  و 
ده مێنێته وه ، به ڵام كه  چووه  ناو پرۆسه ی نووسینی 

چیرۆكه وه  له  یاده وه ریی ده رده چێت.
* به ڵام بیریشت نه چێت نووسینه وه ی  یاده وه رییش 
تایبه تمه ندێتی   خ��اوه ن��ی   هه یه و  گرنگی   خ��ۆی   بۆ 
نووسه ری   بیره وه ریه كانی   هه میشه   من  خۆیه تی ، 
كه   دێنمه وه   نموونه   به   ڤینه (  ماریا   ( دانیماركی  
خوێنه ر له  دواجاردا هه ستده كات به ر ڕۆمانێكی  زۆر 
لایه نی   نووسه رانی   بۆ  گشتی   به   كه وتووه ،  جوان 

گێڕانه وه ی  ژیانی  خۆیان به لاوه  گرنگ نییه ؟
واته   فه نتازیا،  ب��ه   خ��ۆك��ردن  ده ڵ��ێ��ن  پێی   ئ��ه وه    -
ئینسان خۆی  ده كات به  ئه زموون و ده چێته  لابوری 
و  نووسین  یه كه م  هه میشه   من  ب��ه ڕای   خ��ۆی��ه وه ، 
یه كه م رۆمان مرۆڤ له خۆیه وه  سه یر ده كات و زۆر 
هه موو  كه واته   ده ك��ات،  ژی��ان  ته ماشای   شاعیرانه  
كه سێ ده توانێت خۆی  بكاته  بابه تی  نووسین، جگه  
له وه ش زۆر ئه سته مه  كه سێك بێت و ته واوی  ژیانی  
پێویسته   بیكات  توانی   ئه گه ریش  بگێڕێته وه ،  خۆی  
ئه وه ی   بۆ  بێنێت  به كار  گه وره   زۆر  فه نتازیایه كی  
وه ک  و  وه ربگرێت  لێی   ڕۆمانێك  وه ك  خوێنه ر 
ئه ده ب لێی قبوڵ بكات، له گه ڵ ئه وه شدا ئێمه  چه ند 
نموونه یه كمان هه یه  بۆ نموونه  چیرۆك هه یه  زۆر به  
زه قی باسی هه ڵه بجه  ده کات یان باسی ڕووداوێکی 
جه رگبڕ و ناخۆشی ته قینه وه یه کی که رکوک ده کات ، 
یان ئه نفال یان ڕووداو و تراژیدیایه کی خێزان، گه ر 
تۆ بێیت و ڕووداوه که  وه ک خۆی بگوێزیته وه ، له گه ڵ 
رێزی زۆرمدا بۆ ئه و که سانه ی له و ڕووداوانه دا به  
شێوه یه کی دڕندانه و ناشرین و غه مگین تیا ده چن، 
چه ند هه ستیشت ببزوێت نایکات به  ئه ده ب، مارکیز 
له  بیره وه رییه کانیدا ) زیندووم بۆئه وه ی بگێڕمه وه (  
ئامۆژگارییه کی دایکی باس ده کات که بۆ پرۆسه ی 
ده ڵێ  پێبه خشیوه ،  زۆری  س��وودێ��ک��ی  ن��ووس��ی��ن  
)کوڕم ئاگات لێ بێ، ئه و ڕووداوانه ی که  له  واقیعدا 
ناشرینن، قه ت له  ناو ئه ده بدا جوان نابن(، دواجار 
ئه سته مه  به  بێ فه نتازیا جارێكی  دیكه  دایڕێژیته وه  
کردنه   کۆپی  ئ��ه م  من  ڕاستیدا  له   چ��ی��رۆك،  وه ک 
من  ئه وه شدا  له گه ڵ  چیرۆك.  دژه   ده نێم  ناو  زه قه  
نووسینه وه ی فه نتازیایه کی ڕووتم پێ باش نییه  و 

حه زم له و تێکستانه  نییه  که  له  ده ره وه ی زه مه ن و ده ره وه ی زمان و ده ره وه ی واقیع و مێژوو ده ژین، من 
زۆر ڕۆمانسییانه  سه یری ئه و شتانه  ناکه م و بڕوای ته واوم به وه یه  که  هه چ تێکستێک به  قووڵیی به  زه مه ن 
و مرۆڤی سه رده م و واقیعی خۆیه وه  گرێ نه درابێت، ناتوانێت له  زه مه نه کانی تریشدا بخوێندرێته وه . بۆیه  

هه میشه  ده بێ هاوسه نگییه ک هه بێت له  نێوان واقیع و فه نتازیادا بۆ ئه وه ی تێکسته که  جوان بێت.
* واته  جیاوازی  تۆ و ئه وانیدیكه  ئه وه یه  كه  تۆ حیكایه ته كانی  ڕابردوو دێنیته وه  به  شێوه یه كی  فه نتازی  

دایده رێژیته وه ؟
و  هێز  به   پێویستی  هێنانه وه یان  به ڵام  بێنیته وه ،  شتانه   ئه و  ده توانیت  تۆ  كه   ئه وه یه   گرفته كه   ئاخر   -
فه نتازیا  لێره شدا  تێكست،  ناو  بگوێزیته وه   نابێت خودی  واقیعه كه  وه ک خۆی چۆنه   توانایه کی گه وره یه ، 
یارمه تیت ده دا که  واز له  کۆپیکردن بێنیت و  واقیعێكی  تازه  دروستبكه یت به ده ر له وه ی  كه  هه یه ، جا لێره دا 
خوێنه ر له به رده م دوو واقیعدا ده بێت، یه کێکیان ئه وه ی خۆیه تی که  تیا ده ژی و ئه ویتریان ئه وی تۆیه  که  
ده یخوێنێته وه ، دوورو نزیکی ئه و دوو واقیعه ش له  یه که وه  جوانیی تێکستمان پێشانده دات، بۆیه  نووسه ر 
هه میشه  ده بێ ئاگای له و باڵانسه  بێت له  نێوان ئه و دوو واقیعه دا هه یه . چیرۆك ژیانی  واقیعێكی  تایبه تی  
خۆی  هه یه  جا كه  تۆش هاتی  هه مان واقیعت گێڕایه وه  دواجار جگه  له  واقیعێكی  لاواز شتێكی  دیكه  نابێت، 
گرفته كه  له وه دایه  زۆربه ی  زۆری  چیرۆكی  كوردی  به و شێوه یه  واقیع ده گێڕێته وه و به و شێوه یه  واقیع بۆ 

ناو تێكست ته وزیف ده كات. به  بێ ته کنیکیش ئه و پرۆسه یه  به ڕێوه  ده چێ.

* به ڕای  تۆ لای  ئه و نه وه یه ی كه  باسی ده كه یت له  چیرۆكنووسین هه مووی به و شێوه یه یه ، بۆنموونه  
)محه مه د مه ولود مه م(یش به و شێوه یه  چیرۆكی نووسیوه و به و شێوه یه  کاری به  ته كنیكی چیرۆكنووسین 

كردووه ؟
- من ڕێزم  بۆ سه رجه م ئه و نووسه رانه  هه یه ، به ڵام هه موویان وه هابوون و بێ ته كنیك بوون، یان ته کنیکێکی 
زۆر لاوازیان هه بوو،  کوا ته کنیک له  ڕۆمانی ) ڕێگا( دا؟ ئێمه  زۆر به هه ڵه  له  ته كنیك تێگه یشتووین، ته كنیك 
به   ده به ستیته وه   گێڕانه وه  چۆن  ئه م  ده گێڕیته وه ،  له وه ی  شتێك  بریتییه   ته كنیك  گێڕانه وه ،  به   یاریكردنه  
گێڕانه وه یه كی  تره وه  و چۆن له  ناوه وه  دروستی  ده كه یته وه . به بێ ئه وه ی هاڕمۆنییه تی گێڕانه وه  له ده ست 
بده یت، چۆن سه فه ر به ناو تێکسته که دا ده که یت و ته کنیک له و سه فه ر و گه ڕانه تدا یارمه تیت ده دات، نه ک 
که   ناوه کییه یه   هێزه   ئه و  ته کنیک  زمانێکیتر  به   ونبکات.  خوێنه ره کانیشت  و  خۆت  و  ونبکات  لێ  ڕێگات 
هه ڵده ستێ به  ڕێکخستنی ڕووداو و به سه رهاته کانی ناو چیرۆک و ڕۆمان.  تۆ سه یری  ئه و چیرۆكه ی من 
) ئه و پیاوه ی  بوو به  به رد( ، یه كه مجار له ناوهڕاسته وه  ده ستپێده كات دواتر ده چێته وه  سه ر سه ره تا، دواتر 
ده چێته وه   ناكۆتایی ، به بێئه وه ی  هه ستبكه یت كه  دابڕاویت له چیرۆكه كه و له  هێڵی ڕووداو و به سه رهاته   
له   دیدارێکدا  له   هه شتاکان  و  حه فتا  نووسه رانی  لای  ته کنیکم  باسی  که مێک  من  ڕاستیدا  له   گشتییه که . 

گۆڤاری) هه نار( دا کردووه  و حه ز ناکه م دووباره ی بکه مه وه ،
پانتایی  ئه ده بی  ئێمه دا زۆر جێگه ی  گرنگی  نه بووه ، له  كاتێكدا  تاكو ئێستا ڕه هه ندی  سایكۆلۆجی  له    *
فرۆید پێیوایه  هه موو نووسه رێك سایكۆلۆجیه تی  خۆی  ده نووسێته وه ، به ڵام تۆ ته ماشا بكه  له  به شێكی  
چیرۆک و رۆمانه كانی  ئێمه دا كه متر گرنگی  به  ئیشكردن له سه ر سایكۆلۆجیه تی  كاره كته ره كان دراوه  
ئه ده بی   خه وشێكی   وه ك  حاڵه ته   ئه م  تۆ  ئایا  رۆبچن،  لایه نه دا  ئه و  ناخی   به   قووڵی  به   توانراوه   نه   و 

نابینیته وه ؟
- ئه م پرسیاره  زۆر جوانه ، كاتی  خۆی  هه مان پرسیار له  به ختیار عه لی كراو گله ییان له زمانه كه ی  هه بوو 

گوایه  پاڵه وانه كانی  به ختیار عه لی به  زمانێک قسه  ده كه ن كه  زمانی  خه ڵكی  ئاسایی  نییه ، له ڕاستیدا له  مێژووی  
لایه نه کانه ،  هه موو  مه به ستم  لێره دا  کراوه ،  ئینسان  له سه ر  كار  ساده   زۆر  به شێوه یه كی   ئێمه دا  ئه ده بی  
به لایه نی سایکۆلۆژیشه وه،  )عه تا نه هایی ( ڕایه كی  زۆر خراپی  له و باره یه وه  هه یه  و ده ڵێ، ده بێت زمانی  
گوندنشینییه ك وه ك خۆی  له  چیرۆك و ڕۆماندا بنووسرێته وه  و له مه شدا مه به ستی ئه و زمانه  ساده یه یه  که  
زۆربه ی چیرۆک و ڕۆمانی کوردی پێده نووسرێ، دیاره  ) عه تا نه هایی ( چونكه  خۆی  ناتوانێت به و زمانه  
قووڵه  بنووسێت، دێت و به رگری  له  بۆچوونێكی  وه ها ساده و ساكار ده كات، دیاره  تۆ هه تا به  شێوه یه كی  
قووڵتر ئیش له سه ر مرۆڤ بكه یت، زمانێكی  قووڵترو ده وڵه مه ندتر بۆ کاراکته ره کانت به كاردێنیت، ئیتر ئه و 
نانه واچی  یان كه سێكی  هه ژارو دانیشتووی کوێره دێیه ک،  كاره كته ره ت قووتابی بێت یان فه رمانبه ر یان 
به ختیار عه لی  به و شێوه یه  ئیشده كات كه  خه ڵكه  ساده كانیشمان زۆر به جوانی  و قووڵی  ده توانن باسی 
خۆیان بکه ن، به ڕای  من ئه مه  سه یركردنێكی  زۆر تازه یه  بۆ مرۆڤی ئێمه ، ته ماشای  که سێکی وه ك ) مه نگور( 
بكه ن له  ڕۆمانه که ی به ختیار دا، مه نگور كه سێكی  چه قۆ وه شێنه  به ڵام ده بینین چه ند دێڕو وشه و پێناسه ی  
جوانی  له لایه و ئه م چه قۆ وه شێنه  خاوه نی  چه ند زمانێكی  قووڵه  و چ دونیابینینێکی هه یه . ئه مه  ڕه نگه  وه ك 
ڕه خنه  ڕووبه ڕوی  به ختیار بكرێته وه  به ڵام به ڕای  من ئیشكردنێكی  زۆر قووڵه ، تۆ سه یری حه یده ری باوک، 
موزه فه ری سوبحده م و یاقووبی سنه وبه ر، محه مه دی دڵشووشه ، جه لاده تی کۆتر، په روانه  و نه سره دینی 
بۆنخۆش، غه زه لنووس،  سه وسه ن فیکره ت و مه نسوور ئه سرین. ئه وه  تێنه گه یشتنێکی سه یره  وا بزانیت 
قسه   قووڵیی  به   هه موویان  له به رئه وه ی  هه ر  ده ک��ه ن  قسه   زمان  یه ک  به   به ختیار  پاڵه وانه کانی  هه موو 
ده که ن. ئه وه شمان بیرنه چێت مرۆڤه كانی  ئێمه  ئه گه ر ده رگایان بۆ بكرێته وه  ڕه نگه  بتوانن به و زمانه  قووڵه  
قسه  بكه ن، به ڵام به  داخه وه  هه ندێ له  نووسه رانی  ئێمه  نایانه وێت مرۆڤی  ئێمه  به و قووڵییه  قسه  بكه ن، 
به ڵام من جاری  واهه یه  ژنی  پیرم بینیووه  زۆر جوان قسه ده كات و ته عبیر له خۆی  ده كات. که سی ساده و 
باسی سایکۆلۆژییه تی خۆی کردووه . من هه میشه  وتوومه  گرفتی  گه وره ی   زانایه ک  نه خوێنده  وار وه ک 

ئه ده بی  ئێمه  ئه وه یه  كه  كاری له سه ر ڕۆحی  ئینسان نه کردووه ، 
* پێموابێت شێرزاد به هوشیارییه وه  گرنگی  به لایه نی  سایكۆلۆجی  كاره كته ره كانیدا، پرسیاری  گه وره ی  
له  زمانی  منداڵێكه وه  وروژاند كه  به دایكی  ده ڵێت ) بۆ حه وشه كه ی  ئێمه  باخچه و گوڵی تێدا نییه ( ئه م 
پرسیاره  به درێژایی نه زمی  چینایه تی  دووباره  ده بێته وه  و نه وه  دوای  نه وه  دووپاتده كرێته وه ، ته نانه ت 
له چیرۆك و ڕۆمان و نۆڤلێته كانیشیدا به ر سایكۆلۆجیه تی  جیاجیا ده كه وێت، زۆرجار له  یه ك ڕسته وه  
ڕۆحی  مرۆڤێكت پێ ئاشنا ده كات، ڕه نگه  ئه و جۆره  تێكستانه ی  كه  گرنگی  به  لایه نی  سایكۆلۆجی  ده ده ن 

ئه گه ر وه رگێڕدرێنه  سه ر زمانێكی  تر، تێگه یشتن لێی  ئاسان بێت تۆ له مباره وه  ڕات چییه ؟
- ڕاسته  شێرزاد حه سه ن كاری  باشی  له سه ر لایه نی  سایکۆلۆژی كردووه ، به ڵام به  داخه وه  ئێمه  كه س و 
ده زگای وامان نییه  ئه و چیرۆکانه  وه ربگێڕن و چاپی بکه ن و بڵاوی بکه نه وه ، ئێمه  كۆمه ڵه  چیرۆكی  بیانی  
ده خوێنینه وه  واده زانین ئه وان زۆر گرنگن و خۆمان به كه م ده زانین، بۆ ئه و نه زمه  چینایه تییه ی باستکرد 
ئێستا که متر ئاوڕی لێ ده درێته وه و به  جۆرێک له  جۆره کان بابه تی گرنگیتر هاتۆته  کایه وه . به ڵام وه ك 
وتمان شێرزاد حه سه ن كاری  باشی  له سه ر لایه نی  ده روونی  كردووه  و ئه مه ش سه ره تای  ئیشی  ئه و بووه  
و بناغه یه کی باشی دانا و بۆ ئه وه ش من هه میشه  سوپاسی ده که م و خۆشم ده وێت، به ڵام به ده ر له  لایه نه  
ده روونییه که ، گه ر باسی ئیشی قووڵ بکه ین له سه ر ئینسان و ڕۆحی ئینسان، ئه وا له  به ختیار عه لی یه وه  

ده ست پێده كات و له وه دا ئێمه  هه موومان قه رزاری ئه وین.
نه هایی ده كه م )گوڵی   ئیشی  عه تا  باسی  دوو  نه هایی ( كرد، من  ئه زموونی  )عه تا  له   باست  پێشتر   *

شۆران و باڵنده كانی  ده م با( ئایا هه ستناكه یت ئه م دووبه رهه مه  به ده ر له  )به ختیار عه لی ( كه  داهێنه رێكی  
گۆڕیوه ،  كوردیم  ڕۆمانی   رێڕه وی   من  ده ڵێت  چاوپێكه وتنێكیدا  له   خۆی   نه هایی  عه تا  به ڵام  گه وره یه ، 

هه ستناكه یت نه هایی شانبه شانی  به ختیار عه لی له و ئاسته دایه  كه  تیشكی  بخرێته  سه رو بخوێنرێته وه ؟
- به  بڕوای من نه خێر. )عه تا نه هایی ( زمانێکی زۆر ناخۆشی  هه یه  بۆ نووسین، ده توانم ناوی  بنێم زمانێكی  
زۆر لادێییانه ، له گه ڵ ڕێزمدا بۆ مرۆڤی لادێیی، مه به ستم له  زمانی لادێیی زمانێکی نامۆدێرنه  که  له  شوێنی 
خۆیدا ده وه ستێت و گه شه  ناکات، ده نا تابیره که م دوورو نزیک په یوه ندی به  مرۆڤی لادێییه وه  نییه . عه تا 
نه هایی هه رگیز به راورد ناكرێت به  به ختیار عه لی،  من نازانم ئه و براده ره  له  کوێ وتوویه تی که  ڕێره وی 
پێکه نین.  بۆ  بکات  نوکته یه ک  ویستبێتی  ته نها  و  نه بێت  ڕاستی  به   هیوادارم  و  گۆڕیوه   کوردی  ڕۆمانی 
هه ركه س ڕێگه ی به  خۆی دا شتی وا بڵێت ئه وه  بزانه  ناتوانێت بۆیه  وا ده ڵێت. ده بێ که سانێکی تر وا بڵێن 
بڵێ شتێکم گۆڕیوه  و  نه هاتووه   ئێستا ڕووی   تا  به ختیار  نه ک خۆی،  بڵێن  به رهه مه کانی وا  نه ک خۆی، 
من بیناسم قه ت بڕوا ناکه م شتی وا بڵێت.، به ڵام له گه ڵ ئه وه شدا ئه وه م له به رچاوه  که  کاکه  عه تا نه هایی 
نووسه رێکی دیاری کوردستانی ئه ودیوه  و هه وڵه کانی له  چیرۆکدا دیارن و خوێنه رێکی باشی هه یه  به  
تایبه تی لای خۆیان. بۆ  ئه وه ش ده ستخۆشی لێده که م و هیوادارم به رده وام بێت و تیشکیشی بخرێته  سه رو 

بخوێنرێته وه .
چاوێكی  به   و  بخوێنرێته وه   بێت  پێویست  پێتوایه   خۆمان  حه فتاكانی   چیرۆكی   به   سه باره ت  ئه ی    *

شیكارییانه وه  جارێكیتر لێیان بڕوانین؟
هه مه لایه نه ،  و  جیاواز  جیاواز  خوێندنه وه ی  به   پێویستیان  نه خوێندراوه ته وه ،  شێوه یه   به و  بێگومان   -
پێویسته  بزانین بۆ ئێستا چای شیرینی مامۆستا حسێن عارف سارد بۆته وه  بۆیه  پێویستمان به  چاوێکی 
تره . چاوێکی جددی و ڕه خنه گرانه  به  بێ جنێو و شتی شه خسیی، که  ڕه خنه ی کوردی زۆر جار پێی ده ژی، 
من له  چاوپێكه وتنێكی  تردا ره خنه م له  بۆچوونی  مامۆستا گرتووه له  باسی ته کنیکدا ، ڕه خنه م له  ته کنیکی 
نووسه رانی هه شتاکانیش گرتووه  و له و پاڵه وانانه ش که  ئه وان بۆ ئێمه یان دروستکرد، ڕه خنه م له  چیرۆکی 
گه نجه کان هه یه  و قه ت نه مشاردۆته وه  و درۆم له گه ڵ نه کردوون . كێشه كه ش له وه دایه  له ناو کورد دا تا 
ئێستاش   ڕه خنه گرتن زه حمه ته..  چونکه  تا ئێستا لای ئێمه  ڕه خنه گرتن وه ک شتێکی زۆر شه خسیی ده بینرێ 
و له  ئاستی جنێودایه .، چونکه  من ئه وه  باش ده زانم که  شاعیر و نووسه رانی ئێمه  دڵیان زۆر ناسکه و زوو 
عاجز ده بن. هه تا ئه م شتانه  وابن ئێمه  ناتوانین هه موو ده رگاكان بكه ینه وه ،  بیست سی  ساڵی  تر ڕه نگبێ 

که سێ بێت و ڕه خنه  له  من و نه وه که ی من بگرێت، من له لای خۆمه وه  ده ڵێم با به خێر بێت.
* نه وه ی  تازه  له ڕووی  شیعره وه  هه ست به  ئاسووده یی  ده كه ن به وه ی  میراتێكی  باشی  شیعرییان له  
لایه نه   له م  چیرۆك  تازه ی   نه وه ی   پێده چێت  به ڵام  ماوه ته وه ،  بۆ  هه شتاكان  تا  كلاسیكه وه   سه رده می  

مێژووییه وه  بڕێك بێشانس بن،  تۆ ڕات چییه ؟
ئه وه ی   تازه یه ،  زۆر  چیرۆك  شیعره  و  مێژووی   ئێمه   ئه ده بی   مێژووی   ڕاسته .  زۆر  قسه یه كی   ئه مه    -
ئێمه  بۆمان ماوه ته وه  كۆمه ڵێک تێكستی ئه و نووسه ره  ئازیزانه یه که  به  ژماره  زۆر که من ، ئه و میراته  له  
حه فتاكانه وه  ده ستپێده كات،  ئه مه ش زۆر كه مه  بۆ ئه وه ی  ئێمه  بینای  خۆمانی  له سه ر بكه ین، به ڵام چارمان 

نییه  هه ر ده بێ بیکه ین.
* ئه و چیرۆكنووسه  كۆنانه  تاچه ند به  ئاگایی  و ڕۆشنبیرییه وه  ده ستیان به  نووسینكرد،  هه ستناكه یت 

بڕێک بێ مه عریفه  بوون؟
- دواجار پرسیارێك هه یه  ئه ویش ئه وه یه  هه وڵی تاكه كه سی ئه و نووسه رانه  چی بوون، گه ڕان و خه ونی  

ئه و نووسه رانه  چی بوون؟ به ڕای  من جگه  له  ئاستی  رۆشنبیری  و مه عریفی،  گه ڕان و خه ونی زۆربه شیان 
لاواز بوون، كه واته  ته نها مه سه له كه  لاوازیی  رۆشنبیریی هه ندێکیان نییه ، تۆ ته ماشای  مه حوی  بكه  ده بێ 
له  كتێبخانه كه ی  مه حویدا چ کتێبێک هه بووبێت و چه ند کتێب بووبێت. به ڵام مه حوی  خۆی  خه ونی  هه بووه و 
گه ڕاوه ، بۆیه  خۆی به  ته نیا لای من  کتێبخانه یه ک بووه . چیرۆكنووسانی  حه فتاكان زۆربه یان فارسی  و 
توركی  و عه ره بییان زانیوه و توانیویانه  بخوێننه وه و هه ندێکیشیان خوێنه ری چاک بوون ، به ڵام خه ونیان 
لاواز بووه ، له  كاتێكدا ئه و خه ونه  مه زن و جیاوازه  ده تكاته  نووسه رێکی جیاواز.  ئه گه ر خه ونی گه وره ت 
بینیوه که  بووه  به  موزێ ، چوومه ته  ئه و ژووره وه   نابیته  نووسه ر،  من ماڵه که ی دۆستۆێفسکیم  نه بێت 
به ڵام  نه بووه ،  گه وره   زۆر  و  بینیوه   تایبه تییه که یم  کتێبخانه   نووسیووه .  لێ  کارامازۆف(ی  برایانی   ( که  
ئه و نووسه ره  خه ون و کتێبه کانی زۆر له  کتێبخانه که ی گه وره تر بوون، بۆیه  توانی تێکستی زۆر گه وره  
بنووسێت. له  مێژووی شیعردا ئێمه  خاوه نی نالی و مه وله وی و مه حوین، به ڵام له  چیرۆکدا ئێمه  ناچارین له  
حه فتاکانه وه  ده ست پێبکه ین. بۆ ئه وه ش نابێ سارد بینه وه ، به ڵکو ده بێ قبووڵی بکه ین و ئیشی بۆ بکه ین.

